ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1958-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության 2025թվականի դեկտեմբերի 25-ի N 1958-Ն որոշմամբ սահմանված է մթնոլորտային օդի պետական մոնիտորինգի իրականացման, ստացված տվյալների հավաքման, վերլուծության, գնահատման և տեղեկատվության տրամադրման կարգը, որը գործող ռեֆերենս կայանների համար ուժի մեջ է մտնում 2026 թվականի ապրիլի 1-ից, ագլոմերացիայի (ք. Երևան) համար՝ 2027 թվականի հունվարի 1-ից, իսկ ամբողջությամբ ուժի մեջ է մտնում 2028 թվականի հունվարի 1-ից։
Հաշվի առնելով, որ Կառավարության 2025 թվականի մայիսի 22-ի «Մթնոլորտային օդի պահպանության բնագավառում 2025-2030 թվականների համալիր միջոցառումների ծրագիրը հաստատելու մասին» (այսուհետ՝ Ծրագիր) N611-Լ որոշման 1-ին կետով սահմանված է «Մթնոլորտային օդի որակի մոնիթորինգի համակարգի արդիականացում և միջազգային չափանիշներին համապատասխանեցում» միջոցառումը, որի  շրջանակներում նախատեսվում է ձեռք բերել մթնոլորտային օդի որակի գնահատման համար անհրաժեշտ, նվազագույն մոնիթորինգային ծածկույթի ապահովման համար միջազգային չափանիշներին համապատասխան, Առողջապահության համաշխարհային կազմակերպության կողմից հաստատված, մարդու առողջության համար հիմնական վնասակար աղտոտիչների իրական ժամանակին (ներառյալ փոշու մասնիկները՝ PM2.5 և PM10, ազոտի և ծծմբի երկօքսիդները, ածխածնի մոնօքսիդը, գետնամերձ օզոնը) չափման հնարավորությամբ դիտակայաններ։ Նոր դիտակայանների միջոցով իրականացվող մթնոլորտային օդի որակի   ավտոմատ և ոչ ավտոմատ եղանակով հավաքված,  տարբեր մոտեցումներով (ժամանակային, տարածական)  վերլուծված, ինչպես նաև վերլությության արդյունքում ստացված տվյալների հիման վրա կիրականացվի մթնոլորտային օդի որակի վերաբերյալ գնահատում, ինչպես մարդու առողջության վրա ազդեցության, այնպես էլ բուսականության կամ բնական էկոհամակարգերի վրա ազդեցության տեսանկյունից։ Մշակված և վերլուծված տվյալները կհրապարակվեն և հասանելի կլինեն հանրությանը։ 
Մթնոլորտային օդի մոնիթորինգի արդիականացման՝ միջազգային չափանիշներին համապատասխանեցման նպատակով՝ 2025 թվականին Շրջակա միջավայրի նախարարությանը հատկացվել է 300 մլն դրամ մթնոլորտային օդի որակի գնահատման երկու դիտակայանի ձեռքբերման համար։ 
Ձեռքբերված երկու դիտակայանները տեղադրվել են Երևան քաղաքի Կենտրոն վարչական շրջանի Երվանդ Քոչար 6/1 հասցեում և Քանաքեռ-Զեյթունի Դավիթ Անհաղթի զբոսայգում: 2026 թվականի տարեսկզբից ընթանում են սարքավորումների փորձարկման և ստուգաճշտման աշխատանքները։ 
Դիտակայանների շահագործումը հնարավորություն կընձեռնի ճշգրիտ չափել օդի հիմնական աղտոտիչների պարունակությունը (ներառյալ փոշու մասնիկները՝ PM2․5 և PM10, ազոտի և ծծմբի երկօքսիդները, ածխածնի մոնօքսիդը, գետնամերձ օզոնը) և տեղեկատվությունը ստանալ իրական ժամանակին:
Արդյունքում արդիական մոնիթորինգի ցանցի ստեղծման, և արդյունավետ մոնիթորինգի իրականացման համար անհրաժեշտություն առաջացավ է N 1958-Ն որոշման ուժի մեջ մտնելու ժամկետը սահմանել 2027թ. նոյեմբերի 1-ը՝ հնարավորություն տալով իրականացնել Ծրագրով նախատեսված միջոցառումները և լիարժեք ապահովել Կառավարության 2025 թվականի օգոստոսի 14-ի N 1142-Ն որոշմամբ հաստատված օդի որակի գնահատման չափանիշների կիրառումը:
2. Առաջարկվող կարգավորման բնույթը
Առաջարկվող փոփոխությունը սահմանվում է որպես գործող N 1958-Ն որոշման ուժի մեջ մտնելու ժամկետի փոփոխություն՝ ամբողջությամբ տեղափոխելով 2027թ. նոյեմբերի 1-ից: Այս փոփոխությունը հնարավորություն կտա՝
· Համակարգել բոլոր մոնիթորինգային կայանները և իրականացնել միասնական մոնիթորինգ՝ ըստ 2025թ. մայիսի 22-ի N 611-Լ որոշման Ծրագրի մեթոդաբանության:
· Ապահովել օդի որակի գնահատում Կառավարության 2025 թվականի օգոստոսի 14-ի N 1142-Ն որոշմամբ հաստատված չափորոշիչների համաձայն:
· Վերահսկելի և կառավարելի դարձնել նաև մթնոլորտային օդի որակի վերաբերյալ տեղեկատվության հանրայնացման և միջազգային հարթակներում հրապարակման գործընթացները։
· Ծրագրերի իրականացման ժամանակացույցը ներդաշնակել բոլոր մակարդակներում (և՛ ագլոմերացիա, և՛ գոտիներ):
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից:
4. Ակնկալվող արդյունքը
Մոնիթորինգի իրականացման , տվյալների հավաքման, վերլուծման և տրամադրման նախկին փոլային կարգավորումների փոխարեն ամբողջ հանրապետության տարածքում կգործի միասնական մոնիթորինգի իրականացման, տվյալների հավաքման, վերլուծման և տրամադրման ընթացակարգ 2027 թվականի նոյեմբերի 1-ից։
5․	 Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա և պետական բյուջեի եկամուտներում և ծախսերում փոփոխություններ չեն նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացվող նախագիծը բխում է Կառավարության 2021 թվականի նոյեմբերի  18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 13.4 և 13.5 կետերի կատարման, այն է մթնոլորտային օդի որակի մոնիթորինգի համակարգի արդիականացման անհրաժեշտությունից և համահունչ է Հայաստանի Հանրապետության կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշման հավելվածի «4.10 Շրջակա միջավայր» բաժնի շրջակա միջավայրի կառավարման 11-րդ, 15-րդ և 17-րդ առաջնահերթ ուղղություններին
· մթնոլորտային օդի պահպանության քաղաքականության մշակումը` ուղղված արտանետումների նվազեցմանն ու սահմանափակմանը,
· հիդրոօդերևութաբանության և շրջակա միջավայրի մշտադիտարկման համակարգի արդիականացումը՝ դիտարկումների նորագույն տեխնոլոգիաների կիրառմամբ,
· բնապահպանական օրենսդրության ներդաշնակեցումը ՀՀ-ԵՄ Համապարփակ և ընդլայնված գործընկերության համաձայնագրի հրահանգներին և այդ համատեքստում միջազգային համագործակցության ընդլայնումը:

